
Նախաբան 
 

 

                             Ես քեզ վստահում եմ, քանի որ քո կարիքն ունեմ։ 

Մեյսոն Քուլին 

 

Թիմային աշխատանքների ճիշտ կազմակերպումը, անշուշտ,կարևոր հմտություններից է, 

որը պահանջում է հստակ և արդյունավետ կերպով հաղորդակցվելու կարողություն։ Իսկ այդ 

արդյունավետությունը պայմանավորված է մի շարք գործոններով՝ խնդիրները գտնելու և լուծելու 

հմտությունները, որոշումներ կայացնելը, միմյանց հետ հաղորդակցվելը, միջանձնային 

հմտություններ ձևավորելը։  

Թիմային աշխատանքի մասնակիցները պետք է ունենան ընդհանուր նպատակ, որին 

հասնելու համար աշխատում են միասին, դրսևորում են ընդհանուր մոտեցում, լրացուցիչ 

ունակություններ, ունեն առաջնորդություն՝ միմյանց  կարծիքներ հաղորդելու, լսելու։  Թիմային 

աշխատանքների կատարած աշխատանքի լավ արդյունքը պայմանավորված է նրանով, թե 

ուսուցիչը ինչպես կկազմավորի խմբերը, ինչպիսի առաջադրանքներ կհանձնարարի, որոնք 

կհամապատասխանեն խմբի յուրաքանչյուր աշակերտի հնարավորություններին։  

Թիմային աշխատանքը և համագործակցությունը ունեն շատ կարևոր հմտություններ՝  

1. Վստահություն 

2. Հանդուրժողականություն 

3. Ինքնագիտակցություն                                                                          

Այս հմտությունները ճիշտ և նպատակային կիրառելու դեպքում կունենանք աշխատունակ, 

մոտիվացված , աշակերտակենտրոն մոտեցում և դասի նպատակին հասնելու հստակ ճանապարհ։ 

Նման աշխատանքը նաև նպատակ է հետապնդում նպաստել կրթության որակի, սովորողների 

ակտիվության բարձրացմանը, միջանձնային հարաբերությունների մշակույթի ձևավորմանը, 

ուսուցման գործընթացն ակտիվ ու հետաքրքիր դարձնելուն, համագործակցային խմբերով 

աշխատելուն։ Ուսուցումը համագործակցային է այն դեպքում, երբ աշակերտները միասին, 

զույգերով կամ փոքր խմբերով աշխատում են մի ընդհանուր խնդիր լուծելու, մի ընդհանուր թեմա 

հետազոտելու կամ նոր միտք , նորարարություն իրականացնելու  համար։  

Քանի որ հետազոտական աշխատանքի ընթացքն համընկավ դպրոցականների ամառային 

արձակուրդների հետ, նպատակահարմար գտա հետազոտությունն իրականացնել հեռավար 

սկզբունքով ՝ 9-րդ դասարանի աշակերտներից  կազմված  4 հոգանոց երկու  խմբերի  հետ։ 

 Խմբերի հետ կատարված աշխատանքի ընթացքում կանդրադառնամ ամառային արձակուրդների 

ընթացքում ընթերցած որևէ գրական երկի շուրջ ծավալված քննարկմանը՝ դասարանի 

ամենաակտիվ և ամենապասիվ աշակերտների հետ՝  ակնկալելով  բազմաբովանդակ, հաճելի և 

հետաքրքիր  վերջնարդյունք՝ միմյանց հետ շփվելու, ազատ դիրքորոշում  արտահայտելու, 

հեռավար աշխատելու հմտությունները զարգացնելու հնարավորությունների կիրառմամբ, որն 

օգնելու է աշակերտներին հետաքրքրություն առաջացնել հանձնարարվող  գրական երկի շուրջ, 

դյուրին յուրացման այլ ուղիներ փնտրել նույն խմբում աշխատող, սակայն տարբեր 

ընդունակություններով աչքի ընկնող աշակերտների հետ։ Քննարկել այն թեման, որն իրենց 

հետաքրքրել է կամ կուզեին այդ թեմայի շուրջ մտքեր փոխանակել իրենց ընկերների հետ։ 

Արդյունքում նպատակ ունեմ համակարգել ստացած գիտելիքները, զարգացնել ստեղծագործական 

միտքը, փոխադարձ վստահություն ներշնչել  արտահայտած կարծիքի, խմբի ներսում 

առաջնորդություն ունենալու հարցում: Աշակերտներին ներգրավելով նման աշխատանքներում` 

կկարողանամ  հետաքրքրություն առաջացնել ոչ միայն ընթերցանության նկատմամբ,  այլ նաև՝ 

սովորել, պահպանել կապը ընկերների, ուսուցչի հետ ամառային արձակուրդների ընթացքում։ 

Հետազոտության նպատակը:  Այս աշխատանքի նպատակն է՝  նպաստել սովորողների 

ակտիվության բարձրացմանը, միջանձնային հարաբերությունների մշակույթի ձևավորմանը, 

ուսուցման գործընթացն ակտիվ ու հետաքրքիր դարձնելուն, համագործակցային խմբերով 

աշխատելուն, թիմում աշխատող աշակերտների միջև վստահության դերի արժևորումը։ 

Հետազոտության օբյեկտը։  Որպես հետազոտության օբյեկտ ընտրել եմ իններորդ դասարանի  

աշակերտներին՝ տարբեր կարողություններով օժտված ։ 

Հետազոտության առարկան: Վստահության դերը խմբային աշխատանքների 

կազմակերպման ժամանակ, աշակերտների ակտիվ ներգրավվածությունը համագործակցային 

աշխատանքներում։ 

 Հետազոտության խնդիրները։  Հետազոտությունն անցկացնել հատկապես այն 

աշակերտների շրջանում, ովքեր անցած ուստարվա ընթացքում ցուցաբերել են պասիվություն՝ 

ունենալով բավարար առաջադիմություն։ Մշակել կամ գտնել իրականցվող դասի 

բովանդակությանը համարժեք մեթոդներ և հնարներ՝ խմբային աշխատանքի միջոցով տարբեր 

կարողություններ ունեցող նման աշակերտներին մի թիմում աշխատելու ընթացքում դրսևորվելու 

հնարավորություն տալով, նրանց միջև առկա միջանձնային փոխհարաբերությունների 

հստակեցում։ 

 Բացահայտել ՝ արդյո՞ք, անկախ սովորելու հնարավորություններից, աշակերտները 

վստահում են միմյանց,  արդյո՞ք հավասար համագործակցելու երաշխիքներ կարող են լինել։

Գրականության ակնարկ 

Միշտ կգտնվեն մարդիկ, ովքեր ձեզ կվնասեն։ Դուք պետք է շարունակեք վստահել 

մարդկանց, պարզապես մի փոքր ավելի զգույշ եղեք։ 

Գաբրիել Գարսիա Մարկես 

     Համադասարանցիների հետ դեռահասի շփումը երբեմն բարդ, բազմազան, 

բովանդակալից , իսկ երբեմն էլ  հակասական է։ Հենց այս շրջանում են ձևավորվում 

այն բազմատեսակ և ըստ մտերմության աստիճանի միմյանցից տարբերվող 

հարաբերությունները, որոնք հստակորեն տարբերվում են դեռահասների կողմից։ Նա 

ունենում է ընկերներ, շատ մտերիմ ընկեր, հետո այդ կապը դուրս է գալիս դպրոցական 

միջավայրից՝ ընդգրկելով նոր հետաքրքրություններ, զբաղմունքներ։ Դեռահասի մոտ 

աստիճանաբար դրսևորվում են միմյանց հետ փոխկապակցված երկու ձգտումներ։ 

Առաջինը հասակակիցների հետ շփվելու և համատեղ գործունեություն ծավալելու 

ձգտումն է, կոլեկտիվ կյանքով ապրելու, մոտ ընկեր, բարեկամ ունենալու 

ցանկությունը։ Մյուսը ընկերների կողմից հարգված, ընդունված, գնահատված լինելու 

պահանջմունքն է։    Համադասարանցիների հետ ունեցած վատ հարաբերությունները, 

ընկեր չունենալը, չհասկացված լինելը, վստահության պակասը գնահատվում են 

որպես անձնական դժբախտություն։ Դեռահասի համար ամենավատ բանը իր հետ 

չշփվելն է, ընկերների կողմից անտեսված լինելը։ Վերջինիս համար, սակայն, կան այլ 

բարեմասնություններ՝ ինչպիսի՞ն է նա որպես ընկեր և բարեկամ, հնարամի՞տ է, ունի՞ 

հարուստ գիտելիքներ, կարևոր են նաև հնարամտությունը և համարձակությունը։ 

Ուսուցիչը դասարանի ակտիվը երբեմն ստեղծում է բարձր առաջադիմություն ունեցող 

կամ հեղինակություն վայելող աշակերտներից՝ միտում ունենալով բարձրացնել 

դասարանի առաջադիմությունը՝ առանց միջանձնային հարաբերությունները հաշվի 

առնելու։ Գրավել, հրապուրել կարող են տարբեր որակներ՝ հարուստ գիտելիքներ, 

սոցիալական ապահովածություն, օրինակելի ընտանեկան կարգավիճակ, 

համարձակություն, արտաքին տեսք, վարքագծի հասունություն,իսկ կողքին այս 

որակներից զուրկ խեղճացած, անվստահ որակներով գնահատվող դեռահասներ։ 

Վերաբերմունքը դասերի հանդեպ ևս տարբերվում է նրանով, որ դասաժամը ոչ միայն 

գիտելիքներ ձեռք բերելու, այլև ընկերների հետ շփվելու առիթ է, ուստի ուսուցչի 

վարպետությունից է կախված դասը շփման, մտերմացնելու, փոխադարձ 

վստահության հիմքերի վրա կառուցելու։  Յուրաքանչյուր դասարանում կան 

ընդունակ, սակայն չսովորող աշակերտներ, երբեմն գնահատականները դառնում են 

գլխավոր, ուսուցանվող նյութը՝ ոչ հետաքրքիր, սովորելը դառնում է աննպատակային, 

անհետաքրքիր, վերածվում ծանր աշխատանքի։ Ահա այսպիսի բարդ խնդիրների 

առաջ է կանգնած ամեն ուսուցիչ, ով հնարավոր և անհնարին թվացող մեթոդներով 

պիտի գերազանցի աշակերտի սպասելիքները՝ նրանց դասի մեջ ներգրավվելով, 

միջանձնային հարաբերությունները կարգավորելով։ Այս դեպքում ուսուցչի կողմից 

պլանավորված ճիշտ թիմային աշխատանքների կազմակերպումը դասերի ժամանակ 

կարող է նպաստել դեռահասների միջև փոխադարձ հարգանքի, վստահության 

ձևավորմանը։ Թիմային աշխատանքի հիմնական սկզբունքներից են՝  

աշխատասիրությունը, պատրաստակամությունը և  պատասխանատվությունը։ Խմբի 

յուրաքանչյուր անդամ գիտակցում է, որ իրենից է կախված իր խմբի հաջողությունը՝ 

իր՝ թեկուզև փոքր ներդրումից։ Կարևոր է, որ թիմերն աշխատեն միասին՝ 

համագործակցելով և հասկանալով, որ նույն նպատակին հասնելը և' դժվար է, և' պարզ, 

որի համար պետք է դրսևորեն հետևյալ կարողունակությունները՝ ընդհանուր 

նպատակ, ընդհանուր մոտեցում, լրացուցիչ ունակություններ, փոխադարձ 

հաշվետվություն, միավորյալ կառուցվածք, ոգեշնչող առաջնորդ, իսկ  թիմերն ավելի 

հաջողակ դարձնող լավագույն որակներն են՝  

1. Նրանք լավ են շփվում միմյանց հետ։ 

2. Նրանք կենտրոնանում են նպատակների և արդյունքների վրա:  

3. Յուրաքանչյուր ոք ունի իր ներդրումը։ 

4. Նրանք միմյանց աջակցում են։ 

5. Թիմի անդամները բազմազան են: 

6. Լավ ղեկավարություն:  

7. Նրանք կազմակերպված են:  

8. Դա նրանց մոտիվացնում է։ 

        Համագործակցային միջավայրը ծաղկում է, երբ հաղորդակցության մոտեցումը 

բաց է, այսինքն՝ ամեն աշակերտ խոսքի, կարծիք հայտնելու իրավունք ունի, ոչ ոք իրեն 

չպիտի անհարմար կամ ոչ վստահելի զգա՝ վախենալով սխալներից։ Աշակերտը պիտի 

զգա ընկերոջ վստահությունն իր հանդեպ։  

Վստահությունը կիրառվում է՝ նպատակ ունենալով դիմացինին մղելու հետևյալին՝ 

գործելու, ստեղծագործելու, մտածելու, աշխատելու։ Վստահությունը , ինչ խոսք, ունի 

տարբեր դրսևորումներ։ Երբ անձը վստահում է իրեն, ապա ինքնավստահ է, եթե 



7 
 

վստահում է դիմացինին, ապա դա խոսում է միջանձնային վստահության մասին, 

խմբերը ևս պիտի վստահեն միմյանց, իսկ եթե կոնկրետ անձի հանդեպ է դրսևորվում 

վստահությունը, ապա ակնկալում ենք, որ տվյալ անձն իրեն դրսևորելու է ըստ մեր 

պատկերացրածի։ Տալ և ստանալ հետադարձ կապ թիմի անդամներից ՝ 

առաջադրանքը կատարելու համար , հետաքրքիր, տարբերվող մտքերը կիսել նրանց 

հետ, ընդունել ընկերոջ կարծիքը, գաղափարը, ընդունել նրանց հմտությունը, 

ստեղծագործական մոտեցումը ։ 

           Ուրեմն , ինչպե՞ս կամ ինչու՞ վստահել մարդուն։ Հաղորդակցության  ընթացքում 

անհրաժեշտ է առաջնորդվել ոչ միայն սեփական զգացմունքներով ։ Վստահությունը 

ինչ-որ մեկի խոսքի կամ գործի հանդեպ լիակատար երաշխավորությունն է և ինչ-որ 

բանի ճշգրտության, հուսալիության վերաբերյալ ամբողջական հավաստիություն 

ունենալը։ Վստահությունն ավելի հեշտ է կորցնել, քան այդ վստահությունը շահել։  

    Հոգեբանական ուսումնասիրությունների համաձայն՝ կարող ենք ասել, որ 

վստահությունը մարդկային էության կենսաբանական հիմք ունեցող մաս է։ Այսինքն՝ 

դա մարդուն բնորոշ առանձնահատկություններից է, մարդկային էության մի մասը, 

իսկ դա նշանակում է, որ մարդը ստեղծված է վստահելու հակումով։ Ասում են, որ 

վստահությունը հավատն ու համոզվածությունն է ինչ-որ մեկի ազնվության, 

անկեղծության ու բարեխղճության հանդեպ, իսկ նման փոխհարաբերությունների 

հաստատումը համագործակցային ուսուցման ընթացքում խմբի յուրաքանչյուր 

անդամի ակտիվ ներգրավվածությունն է ՝ իբրև առավելություն, ուր նոր գիտելիքը 

մշակվում և յուրացվում է  աշակերտի կողմից, որտեղ կարևորվում են ոչ միայն 

ակադեմիական գիտելիքների և հմտությունների ձեռքբերումը, այլև խմբային 

գործընթացի մշակմամբ հմուտ համագործակցողներ և գիտելիքներ ակտիվ 

կիրառողներ ձևավորելը։ Համագործակցությունն ստեղծում է ինքնաճանաչման ավելի 

բարձր մակարդակ, քան կարող են ապահովել մրցակցային կամ անհատական 

ուսուցման եղանակները: Համագործակցային իրավիճակներում   անհատները 

միտված են փոխներգործելու, նպաստելու միմյանց հաջողությանը, ձևավորելու 

հետաքրքրությունների լայն շրջանակ և կազմելու միմյանց կարողությունների մասին 

իրական պատկերացումներ, հետևաբար տալիս են ճշմարիտ հետադարձ կապ: 

Գործնական համատեքստ  

         Արդի ժամանակաշրջանում սովորողին ուսումնառության գործընթացի մեջ 

ներգրավվելու, հետաքրքրասիրությունը խթանելու, ուսման արդյունավետությունը 

ապահովելու համար դպրոցի, ուսուցիչների առջև կան մի շարք խնդիրներ, որոնց 

լուծմանը կարող է նպաստել դասին  մեթոդների, ուսուցման  միջոցների նպատակային 

կիրառումը: 

Մինչ հետազոտությունը սկսելը իմ առջև դրել եմ մի  շարք խնդիրներ` 

.սովորողների մոտ (հիմնականում թույլ կարողություններով օժտված) 

բարձրացնել հետաքրքասիրությունը առարկայի նկատմամբ, կապել գրքի հետ 

. նպաստել  սովորողների ճանաչողական գործունեության զարգացմանը 

. զարգացնել վերլուծական մտածողությունը 

. սովորողը կարողանա գտնել պատճառահետևանքային կապեր  

Որպես վերջնարդյունք՝ ակնկալում եմ իրականցվող հետազոտության 

արդյունքում նոր ուսումնասիրվող գրական երկը ընթերցելու, հիմնական միտքն 

ընկալելու կարողության զարգացում, կերպարների գործողությունների ընթացքը 

վերարտադրելու , ինչպես նաև՝ կերպարների գործողությունների հոգեբանական 

շարժառիթների ընկալում, բանավոր խոսքի զարգացում, քննարկմանը մասնակցելու, 

սեփական կարծիք ձևավորելու և հայտնելու հմտությունների ձևավորում։ 

Այս խնդիրներից ինձ համար առաջնային է ուսումնառության ընթացքում 

սովորողների հետաքրքրասիրության  բարձրացումը, որը կարող է նպաստել վերը 

թվարկած խնդիրների լուծմանը, բացահայտել աշակերտներից յուրաքանչյուրի 

ներգրավվածությունը խմբի ներսում կազմակերպված աշխատանքներում, 

միջանձնային փոխհարաբերությունները, խմբի անդամների միմյանց հանդեպ 

ունեցած վստահության աստիճանը: 

Հետազոտության  օբյեկտը, ինչպես նշեցի, իններորդ դասարանն է։ 

Դասարանում կան 30 սովորողներ, սակայն այլընտրանքային ձևաչափով 

իրականացվելիք դասը փորձեցի կազմակերպել երկու փոքր 4 հոգանոց խմբերի հետ՝ 

յուրաքանչյուրում երկու տղա, երկու աղջիկ: Նախ կազմակերպեցի քննարկում՝ 

ամառային առաջադրանքների հետ կապված ։ Աշակերտները համառոտ պատմեցին 

կարդացած գրքերի մասին, արտահայտեցին կարծիքներ։ Առանձնացրեցի 

աշակերտներին ավելի հետաքրքրած այն   երեք գրքերը, որոնք խորհուրդ կտային 

իրենց հասակակիցներին ընթերցել։ Այդ հարցումն իրականցրեցի, որպեսզի պարզեմ, 

թե որ ստեղծագործության շուրջ կարող եմ կազմակերպել հետազոտական 

աշխատանքս։ Դասն իրականացնելուց առաջ առաջարկեցի լավ սովորող 

աշակերտներին ինքնուրույն ձևավորել  խմբերը՝ հասկանալու համար, թե իրենց 

դասընկերներից ում են նախընտրում խմբում տեսնել։ Թույլ տվեցի առաջին խմբին 

ձևավորվել իրենց նախընտրած տարբերակով։ Ընտրության արդյունքում խմբում 

հավաքվեցին գերազանց և լավ առաջադիմություն ունեցող աշակերտները։ Մյուս 

խումբը ձևավորվեց այն աշակերտներից, ովքեր դրսևորել էին բավարար 

առաջադիմություն, սիրում են մեկուսանալ, անվստահ են, անհամարձակ,  որոնց և 

չէին ցանկանում ընդգրկել առաջին խմբի աշակերտները։ Ես կատարեցի 

փոփոխություն՝ խմբերը ձևավորելով երկու ուժեղ – երկու թույլ աշակերտներ, 

որպեսզի ապահովեմ  համագործակցային արդյունավետ շփում։ 

  Հետազոտության վերջնարդյունքում ակնկալում եմ ստանալ հետևյալ հարցերի 

պատասխանները. 

1. Նմանօրինակ մեթոդի կիրառմամբ որքանո՞վ կհաջողվի բարձրացնել  

սովորողների հետաքրքրասիրությունը նոր ուսումնասիրվելիք նյութի 

նկատմամբ։ 

2. Արդյո՞ք խմբի անդամները վստահում և սերտ համագործակցում են 

միմյանց հետ։ Ինչպե՞ս իրենց կդրսևորեն թույլ աշակերտները խմբերում։ 

3. Ինչու՞մն է իմ թերացումը դասավանդման ընթացքում՝ թույլ 

կարողունակություններով աշակերտներին մշտապես դասի ընթացքի 

մեջ ներգրավվածություն  չապահովելու գործում։ 

      Հետազոտության սկզբում կդիտարկեմ խմբի ներսում միջանձնային 

փոխհարաբերությունները և առաջարկված նյութի ուսումնասիրության ընթացքը, 

նրանց համագործակցությունը։ Վերլուծելով տվյալները՝ կպարզեմ սովորողների  

հետքրքրասիրության և առաջադիմության նախնական պատկերը և կկատարեմ 

համապատասխան եզրակացություն: Մինչև դասը սկսելը կփորձեմ պարզել, թե ինչ 

ակնկալիքներ ունեն նման ձևաչափով իրականացվելիք դասից, արդյո՞ք իրենց դուր 

կգա նման մեթոդով աշխատելը։  

 

Հետազոտության ընթացք 

Դաս 1 

 Գեղարվեստական երկը տարբեր կերպ է ընկալվում առհասարակ 

աշակերտների կողմից՝ կախված վերջիններիս մտածողությունից , ճաշակից , և 

որքան էլ  հակասական և տարբեր լինեն ընկալումները , միևնույն է գրական երկի 

հիմքում ընկած ճշմարտությունները պետք է բացահայտել՝ համապատասխան 

մեթոդների կիրառությամբ։ Հետազոտության առաջին դասը անցկացրել եմ հուլիսի 

12-ին։ Դասի թեման Նար- Դոսի <<Սպանված աղավնին>>  է ։   

Այս ստեղծագործության  համար նպատակահարմար համարեցի ընտրել դաս-

բանավեճ մեթոդը, որի միջոցով կարող էի իրականացնել իմ առջև դրված խնդիրներն 

ու նպատակները։ Այս մեթոդի առավելություններից է այն, որ խթանում է աշակերտի 

աշխատելու , կարդալու, դիրքորոշում արտահայտելու ցանկությունը։ Այն 

ակտիվացնում է աշխատելու ցանկությունը, ապահովում է ներգրավվածությունը, 

միջոց է գիտելիքների խորացման, զարգացնում է արագ արձագանքելու 

ունակությունները, զարգացնում է բանավոր խոսքի կուլտուրան, ինքնուրույն 

մտածողությունը, մշակում է բանավիճելու կուլտուրա։ Փաստերի, դեպքերի 

ինքնուրույն համադրմամբ՝ օբյեկտիվ եզրահանգումներ կատարելու հմտություն է 

ձեռք բերում։ Օգնում է , որ ընկերները հաղորդակից լինեն միմյանց մտքերին, 

դատողություններին և , ամենակարևորը, վստահեն իրենց ուժերին և ընկերներին։ 

        Քանի որ անցած ուսումնական տարվա ընթացքում արդեն ուսումնասիրել էինք 

Նար-Դոս թեման, հետևաբար մեկ անգամ ևս վերհիշեցինք գրողի կենսագրությունը և 

ստեղծագործությունները։ Հետո հանձնարարեցի կարդալ և իմանալ <<Սպանված 

աղավնին>>  վիպակի դիպաշարը, ապա<<Ձնագնդի>>  մեթոդը կիրառելով՝ նախ 

անհատապես դուրս էին գրել բանալի բառեր, ապա դա քննարկել զույգերով, հետո 

խմբի անդամների հետ ։ Խմբերը շարունակում են միմյանց հետ համագործակցելով և 

վստահության մթնոլորտում աշխատել՝ պատասխանատվորեն կատարելով 

առաջադրանքները։ ՈՒժեղ աշակերտները սիրով օգնում են թույլ աշակերտներին, 

օգնում են, որ վերջիններս կարողանան մասնակցեն պատասխանները գրառելու 

ժամանակ, իսկ իրենք միայն ուղղորդողի դեր են կատարում։ Երկրորդ խմբի 

մասնակիցները դուրս գրեցին նաև անծանոթ և անհասկանալի բառերը՝  զեղում, 

դոգմատիկ, նավակատիք, հաղորդություն, պաթետիկ, էքստազ   ։ 

         Աշխատանքը քննարկելուց հետո նույն մեթոդով հանձնարարեցի դուրս գրել 

հատվածներ պատմվածքից, որոնց շուրջ կարելի էր քննարկումներ ծավալել, կազմել 

հարցեր։ Խմբերը հերթով կարդացին հատվածները՝ հիմնավորելով,թե ինչու են 

հատկապես դրանք առանձնացրել։ Խմբերում առաջադրանքի կատարման ընթացքում 

համընկնումներ չեղան։  

 Դուր եկած հատված Հարցեր 

I խումբ  

 

Ի՞նչ է անձնազոհությունը։ 

Ինչու՞ մարդը պետք է իրեն 

զոհի հանուն ինչ-որ մեկի։  

II 

խումբ 

 

 

Ո՞վ է վիպակում <<սպանված 

աղավնին>> ։  

 

Խմբերի պատասխանները գրառելուց հետո բացատրեցի բանավեճի 

կանոնները, սահմանեցի Ա․Լեոնտևի դիտարկումը՝ բանավիճելու արվեստի մասին։ 

Առաջնորդեցի աշակերտներին՝ նրանց ուշադրությունը հրավիրելով բանավեճի 

հետևյալ սկզբունքների վրա՝ 

1. Ծագած մտքերն ասեն ժամանակին։  

2. Ճիշտ նախագծեն ասելիքը։ 

3. Գտնեն խոսքային ճիշտ կառույցներ՝ միտքը ճիշտ արտահայտելու 

համար։ 

4. Մտքեր փոխանակելով՝ ապահովվեն հետադարձ կապը ընկերների հետ։ 

       Ձևակերպեցի վիպակի գաղափարը՝ որպես էպիկական ժանրի 

ստեղծագործություն , որը վեպից տարբերվում է նրանով , որ իր մեջ ընդգրկում է 

կյանքի ավելի նեղ շրջանակ, պատկերում է ավելի սահմանափակ միջավայր, հանդես 

է բերում սակավաթիվ հերոսներ։ 

         Իրավիճակային հարցադրումներով խմբերին հրավիրում եմ բանավեճի՝ 

1. Ի՞նչ է ասում ձեզ վիպակի  <<Սպանված աղավնին>> վերնագիրը։ 

2. Ո՞վ է Թուսյանը։ Իր իսկ խոստովանությամբ ․<<․․․Ինքն էլ չգիտե, թե ինչ է ինքը՝ 

մի սրիկա՞, թե՞ շատ սովորական մի մարդ, որոնցով լիքն է աշխարհս․․․>>։ Իսկ 

ըստ ձեզ՝ ո՞վ է նա։ 

3. Հեղինակի առաջին եզրակացությունը Թուսյանի մասին այս է․<< ․․․ Մի գիծ այդ 

բնավորության մեջ, թեև բացասական, կարծես թե գրավեց ինձ․․․ նա ցինիկի պես 

անկեղծ էր, լրբի պես համարձակ և երեխայի պես անփույթ>>։ 

4. Թուսյանն ունի կյանքից օգտվելու իր սկզբունքը․ <<Խլի'ր կյանքից այն ամենը, 

ինչ որ հաճույք կարող է պատճառել քեզ, և ոչ մի բանի մասին մի' մտածիր>>։  

Ո՞րն է կյանքից օգտվելու ձեր սկզբունքը։ 

5. Թուսյանը կյանքը համարում է սոսկ <<րոպեական հաճույք և հաճոյական 

րոպեների մի շարահար շղթա>>։ Ի՞նչ կասեք դուք։ 

6. Համաձա՞յն եք այն ձևակերպման հետ, որ Թուսյանը օրվա մարդ է, չունի 

հեռանկարներ։ 

7. <<Հսկայական հիմարներ եմ համարում առհասարակ այն մարդկանց, որոնք 

ներկան զոհում են ապագայի համար>>։ Ո՞ւմ  խոսքերն են ։ 

8. Սառային նա սկզբում սիրել է , հետո միանգամայն անկեղծ կերպով ասում է ՝ 

հեռացա, մոռացա։ Արդյո՞ք դա եղել է անկեղծ սեր։ Ո՞րն է ձեր սիրո բանաձևը։ 

9. Թուսյանը  միայն մի պահ լրջանում է՝ լսելով Սառայի մահվան լուրը։ Թվում է՝ 

նրա հոգում էլ արթնանում է մարդկային խիղճը։ Րոպեական բռնկման պահին 

փորձում է ինքնասպանություն գործել, բայց իսկույն սթափվում է։ Ի՞նչ է 

մտածում նա։ 

10. Սառան իր անկումը վերագրում է պայմաններին, որոնք սնուցել են Ռուբեն 

Թուսյանի նման բարոյապես փչացած մարդուն։ Իրավացի՞ էր Սառան։ 

11. Արդյո՞ք Սառան սպանված աղավնի է։ Կա ձևակերպում, որ Սառան չէ 

սպանվածը, այլ <<սպանողն>> է՝ անմեղ և անլեզու երեխային <<սպանողը>>, 

Գարեգինին կործանողը։ համամի՞տ եք՞ 

12. Ո՞վ է վիպակում իրական զոհը ըստ ձեզ։ Սառա՞ն։ Բայց Սառան ինքն 

անձնատուր եղավ Թուսյանին․չկար բռնություն, կար փոխադարձ սեր։ 

13. Ըստ գրականագետ Ստեփան Թոփչյանի ՝ Սառան մաքրության և լուսե հմայքի 

մարմնացում է։ Համամի՞տ եք։ Ի՞նչ զուգահեռներ կարող եք անցկացնել։  

14. Թուսյանն ասում է․ <<․․․ Մինչդեռ իմ սպանածը միայն աղավնի էր։ Նա աղի 

արցունք էր թափում մի անպետք թռչունի համար և հանկարծ ինքն իր ձեռքով 

սպանում է իր մանկանը>> ։ 

15. Կասեք հեղինակի դիրքորոշումը Սառայի հանդեպ։ Արդարացնում է Նար-Դոսն 

իր հերոսին, թե մեղադրում։Ի ՞նչ հիմքեր ունեք ձեր ասածը պնդելու։ 

16. Սառայի ողբերգության պատճառը ձեր  գնահատմամբ։ 

17. <<Թշնամիներից մի' վախեցիր, վատթարագույն դեպքում նրանք կարող են քեզ 

սպանել։ Մի' վախեցիր ընկերներից, վատթարագույն դեպքում նրանք կարող են 

դավաճանել քեզ։Վախեցի'ր անտարբեր մարդկանցից։ Նրանք չեն սպասնում, չեն 

դավաճանում, բայց նրանց լուռ համաձանությամբ է, որ աշխարհում 

դավաճանություն և սպանություն գոյոթյուն ունի>>։ 

Պատասխանները լսելուց հետո անդրադառնում եմ տղամարդու բարոյական 

նկարագրի, կանացի արժանապատվության, աղջկական ամոթխածության 

հարցերին, որոնք դեռահասների մեջ արթնացնում են ինքնադաստիարակման, 

ինքնակատարելագործման , ինքնատիրապետման ձգտումը։ 

Այնուհետև հանձնարարում եմ 5 րոպեանոց առաջադրանք, ըստ որի տղաները 

պետք խորհուրդ տան աղջիկներին, իսկ աղջիկները՝ տղաներին։ Ժամանակը 

լրանալուց հետո հանձնարարում եմ կարդալ գրածները։ 

 Տղաներ Աղջիկներ 

1-ին խումբ Պետք չէ միանգամից վստահել 

տղաներին, միշտ չէ, որ 

վստահությունը արդարացվում 

է։ 

Զգո'ւյշ եղեք և մի' խաղացեք 

աղջիկների անկեղծ 

զգացմունքների հետ։ 

2 -րդ խումբ   

Սառան միամիտ էր, աղջիկները 

չպիտի միշտ հավատան 

տղաների խոստումներին։ 

 

 

Թուսյանին չնմանվեք, 

տղանե'ր։ Ամեն մեկը թող իր 

մեջ սխալը փնտրի։  

 

I Գնահատման թերթիկի արդյունքները  

 

  Ա Բ 

+2 Քննարկվող թեմայի շուրջ դիրքորոշումը + + 

+1 Էական միտք, դիտողություն, դիտարկում + + 

+2 Ապացույցներ, որ հաստատում են միտքը + _ 

+1 Քննարկման մեջ ուրիշին ներգրավումը + _ 

+1 Հարցեր՝ մտքերը շարունակելու համար + + 

+2 Համեմատություններ գտնելը + + 

+2 Ընդհանուր հետաքրքրություններ  + + 

+2 Ոչ տեղին դիտողությունների բացահայտում + _ 

_2 Ուրիշներին շեղելը, անուշադիր լինելը _ _ 

-2 Խոսողին ընդհատելը - _ 

-3 Ոչ տեղին դիտողությունը - _ 

-3 Քննարկման մենաշնորհումը + _ 

 Ընդհանուր միավորներ 13 8 

    

 

II դաս 

Այս դասից առաջ հանձնարարել  էի դիտել <<Սպանված աղավնին>> ֆիլմը։ Առանձին 

հատվածներ, իրենց ընտրությամբ, դիտեցինք միասին։ Փորձեցինք կատարել 

համեմատություններ՝ վերլուծելով՝ որքանո՞վ են կարողացել ֆիլմի դերասանները 

մարմնավորել Սառայի և Թուսյանի կերպարները։ Ի՞նչը կփոխեին ստեղծագործության 

մեջ կամ ֆիլմում։ Ի՞նչ ավարտ կուզեին լիներ։ 

 

 

Պատասխան՝ 

https://www.youtube.com/embed/XMFiSdNW4cw?feature=oembed

- Մեզ դուր եկավ ֆիլմը։ Սառան թույլ կերպար է, մինչդեռ Սառային 

մարմնավորող դերասանուհին ուժեղ տեսակ է, բայց այնպես խաղաց, որ հուզեց 

մեզ, և մենք խղճացինք Սառային։  

- Թուսյանին մարմնավորել է մի դերասան, ում շատ ենք հավանում։ Խորեն 

Լևոնյանին կուզեինք տեսնել միմիայն լավ կերպարներ մարմնավորելիս։ 

- Մարդիկ կարող են սխալվել, բայց մեկը միշտ լինում է, ով օգնում է մեզ փոխվել։ 

Կուզեինք, որ Սառայի անկեղծ սերը վերափոխեր Թուսյանին։ 

Սովորողների հետաքրքրությունը, համագործակցությունը և վստահությունը 

միմյանց նկատմամբ 

Սովորողների հետաքրքրությանը բնորոշ վարքագիծ Տվյալ վարքագիծը 

բնորոշող աշակերտների 

թիվը 

 1-ին դաս 2-րդ դաս 

Հետաքրքված էին 8 8 

Ակտիվ պատասխանում էին հարցերին 6 7 

Հարցեր  էին տալիս 5 7 

Պատասխանում էին մարտահրավերային հարցերին 4 5 

Առաջարկում  էին  նոր մտքեր 4 7 

Գտնում էին պատճառահետևանքային կապեր 4 6 

Ընկերներին բացատրում էին անհասկանալի հարցերը 4 6 

Անտարբեր էին 0 0 

  

 

 

 

Ամփոփում 

Ուսումնառությունը, որը զուրկ է որևէ հետաքրքրությունից և տրվում է  

միմիայն պարտադրանքով, սպանում է սովորողների մեջ սովորելու ձգտումը, իսկ այն 

Աշակերտների հետաքրքրվածությունը, 
ներգրավվածությունը երկու դասերին

ուսումնառությունը, որը հիմնված է առարկայի նկատմամբ հետաքրքրության վրա, 

տալիս է ցանկալի արդյունք։ Սովորողը պետք է ներգրավված  լինի դասապրոցեսին, 

իսկ այն մեծացնելու համար տարբեր միջոցներ կան։ Համագործակցային ուսուցման 

ընթացքում խմբի յուրաքանչյուր անդամ  ակտիվորեն ներգրավված է ուսուցման մեջ,  

նոր գիտելիքը մշակվում ու յուրացվում է հենց աշակերտի միջոցով: 

Համագործակցային ուսուցման ընթացքում կարևորվում է ոչ միայն ակադեմիական 

գիտելիքների և հմտությունների ձեռքբերումը, այլև խմբային գործընթացի մշակմամբ 

հմուտ համագործակցողներ և գիտելիքների ակտիվ կիրառողներ ձևավորելը: 

Համագործակցությունը ստեղծում է ինքնաճանաչման ավելի բարձր մակարդակ, քան 

կարող են ապահովել մրցակցային կամ անհատական ուսուցման եղանակները: 

Համագործակցային իրավիճակներում անհատները միտված են փոխներգործելու, 

նպաստելու միմյանց հաջողությանը, ձևավորելու հետաքրքրությունների լայն 

շրջանակ և կազմելու միմյանց կարողությունների մասին իրական 

պատկերացումներ, հետևաբար տալիս են ճշմարիտ հետադարձ կապ: Քանի որ մեր 

աշխատանքի սկզբում նշել էի այն հիմնական պատճառները, որոնք խանգարում են 

շատ աշակերտների իրենց վստահ կամ ներկայանալի զգալ դասապրոցեսի 

ընթացքում, այս աշխատանքի ընթացքում պարզեցի, որ շատ կարևոր է նրանց 

այնպիսի թիմում ընդգրկելը և թիմում աշխատացնելը, որի անդամները սիրով և 

վստահությամբ են համագործակցում միմյանց հետ։ Թիմերի անդամները շատ 

հետաքրքրված էին, հետաքրքիր և հասուն մտքեր էին կարողանում արտահայտել։ 

Եթե անգամ կարծիքները տարբերվում էին, ապա լսում էին միմյանց, հետո նոր 

ուղղումներ և ավելացումներ էին կատարում։ Թիմային աշխատանքի մեջ չերևացին 

ուժեղ կամ թույլ որակներ, ընդհակառակը՝ հավասարության սկզբունքը չափանիշ 

դարձներով, թիմերը օժանդակեցին ՝ իրենց կողմից սիրված  ստեղծագործությունը 

միասին ընթերցելու, ֆիլմը դիտելու և համապատասխան եզրահանգումներ անելուն։ 

Տղաներն ու աղջիկներն իրար հետաքրքիր խորհուրդներ տվեցին՝ արժևորելով 

մարդուն բարձրացնող գեղեցիկ արժեքներով զինված լինելը։ Ազնիվ ու մաքուր սիրո , 

ատելության, խաբված լինելու, մարդկանց ճակատագրերը խաղաքարտերի վրա դնող 

և մարդկանց զգացմունքները չհարգող մարդկային որակներ, որոնք կարող էին 

հետաքրքրել այս տարիքում գտնվող դեռահասներին։ Կարծում եմ՝ հասա  

վերջնարդյունքին՝ ապահովելով ակտիվ, հետաքրիր , վստահության հիմքերի վրա 

կայացած մի գեղեցիկ ուսուցողական դաս, որտեղ ամեն մի մասնակից աշակերտ 

կարողացավ հանդես գալ ինքնուրույն միտք ու հստակ դիրքորոշում հայտնելու 

հնարավորությամբ։ Ամեն աշակերտ անհատականություն է, պետք է ուսուցիչը 

կարողանա բացահայտել այդ անհատականություններին՝ հնարավորություն 

ընձեռելով արտահատվելու, ուսուցիչների և ընկերների կողմից զգալու իր ուժերի 

հանդեպ ունեցած վստահության մակարդակը։ Նման մեթոդի կիրառումը, անշուշտ, 

հնարավորություն տվեց  գրական երկը լավ ուսումնասիրել, ինչպես նաև՝ խմբում 

չձախողելու իր շատ կարևոր  դերակատարությունը  հասկանալ։ Վստահում է 

ուսուցիչը, վստահում են ընկերները, վստահության հիմքը դառնում է 

պատասխանատվության մոտիվացիա՝ հաղթահարելու մինչ այդ թույլ 

կարողություններով աչքի ընկած, <<բոլորից թաքնված>>  աշակերտին։ Խմբային 

աշխատանքի արդյունքում ուժեղանում է մտերիմ բարեկամություն հաստատելու 

պահանջմունքը , ամրանում են ընդհանուր հետաքրքրությունները, հուզական 

ջերմությունը, անկեղծությունը, որը և մարդկային հարաբերությունների ձևերից 

կարևորագույն է։ Կարծում եմ ՝ նման ձևաչափով իրականացված դասերը ամառային 

արձակուրդների ընթացքում ապահովում են կապը դասընկերների, ուսուցիչների 

հետ, օգնում դասերի ժամանակ նկատված թերությունները վերացնել,  հետ մնացած 

աշակերտների հետ լրացուցիչ աշխատել, որը արդյունավետ է փոքր համակազմով 

դասարանների  կամ խմբերի հետ։ Պարզեցի, որ ամենամեծ խնդիրը դասարանում 

հավասար ուսումնառության մակարդակ չապահովվելու գործում 30 և ավել 

աշակերտների առկայությունն է, և ուսուցիչը հնարավորություն չի ունենում բոլորին 

հավասար ուշադրության արժանացնել, ինչը աշակերտին զգոնության չի մղում։ 

Առաջիկայում նախատեսվելիք փոփոխությունները ԿԳՄՍ նախարարության կողմից, 

կապված այս խնդրի հետ, կարծում եմ, կնպաստեն դասավանդման որակի 

բարձրացմանը, կմեծացնեն աշակերտների ներգրավվածությունը դասերին։ 

Գրականության ցանկ 

 
1.  Պետրովսկի Ա,  Երևան-1977 <<Տարիքային և մանկավարժական 

հոգեբանություն>> 

2. Կրթության ազգային ինստիտուտ, Երևան 2004թ․ <<Մասնագիտական 

զարգացման ձեռնարկ ուսուցիչների համար>> 

3. https://reviews.tn/hy/wiki/what-are-5-good-teamwork-examples-2/ 

4. 37.pdf (shsu.am) 

5. https://www.academia.edu 

6. http://gspi.am/media/journal/2014n1b/37.pdf 

7. Microsoft Word - grakanuyun.doc (ysu.am) 

8. http://aspu.am 

9. Սպանված Աղավնի Ֆիլմ / Spanvats Aghavni / Full Movie - YouTube 

 

 

Հայտորոշիչ  թեստ  ուսուցչի համար 
  

Մեծամորի թիվ 1 հիմնական դպրոց,  Հայոց լեզվի և գրականության ուսուցչուհի 

Սվետլանա Պապինյան 

 Դասի թեման –Նար – Դոս, <<Սպանված աղավնին>> 

 

Ի ՞նչը լավ ստացվեց: 

Աշակերտները ոգևորված էին դասից։ Մեծ էր ուշադրությունը, ակտիվությունը,  

հետաքրքրությունը, քանի որ իրենց համար մի քիչ անսովոր էր նման դասը։ Խմբում 

կային աշակերտներ, ովքեր  հաճախակի են բացակայել դասերի ժամանակ, դասերին 

անպատրաստ են եղել, բայց  տեսանյութի , սահիկաշարի միջոցով գրեթե յուրացրին 

դասը, ակտիվ մասնակցեցին մտքերի փոխանակմանը, գրեցին առաջադրանքներն ու  

դասի որոշ հարցերի պատասխանեցին: 

Ի՞նչն անակնկալի բերեց ինձ: 

Անակնկալ էին թույլ աշակերտների խոր հոգեբանական դիտարկումները բանավեճի 

ժամանակ։ 

Ի՞նչը պլանավորածի պես չստացվեց: 

Հիմնականում դասը ընթացավ պլանի համաձայն: 

Ի՞նչ ստացան աշակերտները այս դասից: 

Աշակերտները հասկացան, որ իրենցից յուրաքանչյուրն անհատականություն է, որ 

ամեն մեկին պետք է հնարավորություն տալ ինքնադրսևորվելու, պետք է վստահել 

անգամ ամենաթույլ դասընկերոջը, պարզապես պետք է ճիշտ ընտրել մեթոդը։ 

Հասա՞ արդյոք վերջնարդյունքներին: Ինչպե՞ս դա իմացա: 

https://reviews.tn/hy/wiki/what-are-5-good-teamwork-examples-2/
https://shsu.am/media/journal/2014n1b/37.pdf
https://www.academia.edu/
http://gspi.am/media/journal/2014n1b/37.pdf
http://ijevanlib.ysu.am/wp-content/uploads/2017/12/grakanuyun.pdf
http://aspu.am/
https://www.youtube.com/watch?v=XMFiSdNW4cw

Կարծում եմ՝ հասա վերջնարդյունքին։ Դրա վկայությունը աշակերտների ակտիվ 

մասնակցությունն էր։  

Ի՞նչն էր այսօր իմ ուշադրության կենտրոնում: Դա աշխատե՞ց : 

Իմ ուշադրության կենտրոնում  թույլ աշակերտների ակտիվության խթանումն էր և 

փոխադարձ վստահության, հարգանքի մթնոլորտում համատեղ աշխատելու 

հաճույքը՝ համագործակցությունը։ Արդյո՞ք զգացին թույլ կարողություններ ունեցող 

աշակերտները, որ իրենց ուժերին և հնարավորություններին հավատալով կարող են  

ավելի լավ աշխատել, որ իրենց վստահում են, իսկ դա այն հատկանիշն է, որն այս 

տարիքի երեխաների մոտ ինքնաճանաչողության կարողունակությունն է 

զարգացնում։ Կարծում եմ՝ դա ստացվեց: Ցանկանում էի աշակերտների մոտ 

հետաքրքրության աճ արձանագրել: Կարելի է ասել, որ դա ևս ստացվեց, որովհետև 

աշակերտները շատ  ոգևորված էին, նոր երկեր էին ուզում միասին ուսումնասիրել: 

ԴԱՍԱՊԼԱՆ 

Ուսուցիչ՝                                                             Սվետլանա Պապինյան 

Առարկա՝                                                             Գրականություն 

Դասարան՝                                                          9 - րդ 

Ամսաթիվ՝                                                           12․07․22թ 

Թեմա՝ Նար- Դոս <<Սպանված աղավնին>> 

 

Օգտագործվող նյութեր Գիրք, տետրեր, համակարգիչ տեսանյութ 

 

Հիմնական 

հասկացություններ 

Սպանված աղավնի, սեր, հուսահատություն, 

հավատարմություն 

Դասի նպատակը՝ o Գրական ստեղծագործության բնագրի 
ընթերցում, բովանդակության և հիմնական 
մտքի ընկալում, ստեղծագործական 
ընկալումը 

o Ներգրավվածության բարձր մակարդակի 
ապահովում 

o Գրական հերոսին համառոտ շարադրանքով 
նկարագրելու կարողություն 

 

 

Ուսուցման արդյունքներ, որոնք կփաստեն , որ ուսուցումը տեղի ունեցավ։ 

Վերջնարդյունքները՝ Աշակերտը կկարողանա՝ 

o Բնագիրը անսխալ ընթերցել , 
համեմատություններ անել, 
բովանդակությունը վերարտադրել 

o Նկարագրական- բնութագրական 
շարադրանքների միջոցով կերպարների 
բնավորության տարբեր գծերը բացահայտել 

o Բառային աշխատանք կատարել ՝ անծանոթ 
բառերի դուրսբերմամբ 

o Կվստահեն միմյանց, սերտ 
համագործակցություն կծավալվի 

 

Գործողություններ(

ժամ/տևողություն) 

45 րոպե 

Պլանավորված ՈՒԳ 

ռազմավարություններ 

 
 

Առանցքային հարցեր 

Հիմնական ստուգումներ 

(հանձնարարության 

վերջնարդյունքը 

նպաստում է  դասի 

նպատակին  ) 

 Դասասկիզբ  5 ր 

 

 

Նոր նյութի 

հաղորդում 10-15 

րոպե 

 

Թեմայի 

ամրապնդում 25 

րոպե  
 

Մտագրոհ, <<Ձնագնդի>> 

 

Բանավեճ 

 

 

 

 

 
Տեսաֆիլմի դիտում 

Խորհուրդներ 

տղաներին և 

աղջիկներին։ 

Սիրո բանաձևը 

դեռահասների 

ընկալմամբ։ 

 

Գնահատում 

Կատարում եմ ձևավորող 

գնահատում 

 

Տնային 

հանձնարարություն 
Գրել նոր ավարտ  

